PAGE  
6

КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаын олысьяслы социальнöй отсöг йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö вежсьöмъяс пыртöм йылысь

Коми Республикаса Правительство шуис:

1. Пыртны "Коми Республикаын йöзлы отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö вежсьöмъяс содтöдын индöм серти.
2. Тайö шуöмыс вынсялö 2009 вося январ 1 лунсянь.
Коми Республикаса Юралысь                                                   В.Торлопов

Сыктывкар

2008 вося декабр 31 лун

398 №

Коми Республикаса Правительстволöн

2008 во декабр 31 лунся 280 №-а шуöм дорö
СОДТÖД

"Коми Республикаын йöзлы отсöг сетöм йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмö 
ВЕЖСЬÖМЪЯС

"Коми Республикаын олысьяслы социальнöй отсöг йылысь" Коми Республикаса Оланпас збыльмöдан мераяс йылысь" Коми Республикаса Правительстволöн 2004 во декабр 31 лунся 280 №-а шуöмын:

1) 1 пунктын:

а) 2 подпункт гижны тадзи:

"2) 2009 во вылö чорыд ломтасысь, мый ньöбöны йöзлы вузалан лöсялана нормаяс серти, да тайö чорыд ломтассö вайöм вылö транспорт услугаясысь дон компенсируйтан мында (водзö – компенсация) "Коми Республикаын олысьяслы социальнöй отсöг йылысь" Коми Республикаса Оланпасöн индöм природно-климатическöй зонаяс тöд вылö босьтöмöн:
а) войвыв природно-климатическöй зона:

йöзлы, кодъяс олöны керкаясын, кытчö оз во öтувъя шоныд, да кодъяслöн эм 100 прöчент мында компенсация вылö право – воын 4328 шайт;

йöзлы, кодъяс олöны керкаясын, кытчö оз во öтувъя шоныд, да кодъяслöн эм 50 прöчент мында компенсация вылö право – воын 2164 шайт;

б) лунвыв природно-климатическöй зона:

йöзлы, кодъяс олöны керкаясын, кытчö оз во öтувъя шоныд, да кодъяслöн эм 100 прöчент мында компенсация вылö право – воын 3622 шайт;

йöзлы, кодъяс олöны керкаясын, кытчö оз во öтувъя шоныд, да кодъяслöн эм 50 прöчент мында компенсация вылö право – воын 1811 шайт;";

б) 3 подпунктын "120" лыдпас вежны "145" лыдпасöн;

2) 2 пунктын:
а) 2 подпунктын "2008" да "2354" лыдпасъяс лöсялöмöн вежны "2009" да "2566" лыдпасъясöн;

б) 3 подпункт гижны тадзи:

"3) 2009 воын  республиканскöй быд тöлысся сьöм юкöн мöдöдсьö социальнöй услуга вылö:
а) йöзлы, кодъяс уджалiсны тылын 1941 вося июнь 22 лунсянь 1945 вося май 9 лунöдз квайт тöлысьысь эз этшаджык, оккупируйтöм СССР мутасын уджалан кад лыддьытöг, либö кодъясöс наградитöма СССР-са орденъясöн да медальясöн Великöй Отечественнöй война кадö асьнысö жалиттöм уджысь, – 461,93 шайт, сы лыдын:

лекарствоöн социальнöй услуга вылö – 384,94 шайт;

санаторно-курортнöй бурдöдчöм вылö социальнöй услуга вылö – 64,16 шайт;

пинь протезъяс вöчöм да дзоньталöм вылö (дона металлысь да металлокерамикаысь вештöм вылö рöскод кындзи) – 12,83 шайт;
б) уджвывса ветеранъяслы – пинь протезъяс вöчöм да дзоньталöм могысь социальнöй услуга вылö (дона металлысь да металлокерамикаысь вештöм вылö рöскод кындзи) – 12,83 шайт;

в) олöма гражданалы (60 арöсысь ыджыдджык мужичöйяс, 55 арöсысь ыджыдджык нывбабаяс), кодъяс федеральнöй законодательство серти босьтöны пöрысьлун вöсна уджалан пенсия либö уна во уджалöмысь пенсия, уджалан стажыс кодъяслöн (календарнöя арталöмöн) мужичöйяслы 40 воысь да нывбабаяслы 35 воысь абу этшаджык да кодъяслöн абу мукöд подув серти социальнöй отсöг вылö правоыс, – пинь протезъяс вöчöм да дзоньталöм вылö социальнöй услуга вылö (дона металлысь да металлокерамикаысь вештöм вылö рöскод кындзи) – 12,83 шайт;
г) öтка олысь олöма гражданалы, кодъяслы тырис 80 арöс, – пинь протезъяс вöчöм да дзоньталöм могысь социальнöй услуга вылö (дона металлысь да металлокерамикаысь вештöм вылö рöскод кындзи) – 12,83 шайт;

д) реабилитируйтöм йöзлы да политическöй репрессия улö веськалöм йöзлы –237,38 шайт, сы лыдын:
лекарствоöн социальнöй услуга вылö – 224,55 шайт;

пинь протезъяс вöчöм да дзоньталöм могысь социальнöй услуга вылö (дона металлысь да металлокерамикаысь вештöм вылö рöскод кындзи) – 12,83 шайт.";

3) Республиканскöй быдтöлысся сьöм, Коми Республикаса почёт нима йöзлы быдтöлысся сьöм, республиканскöй быдвося сьöм да пособие пассажирскöй транспортын ветлöм вылö мынтан пöрадок да условиеяс, мый вынсьöдöма шуöмöн (2 №-а содтöд):
а) 2 пункт гижны тадзи:

"2. Республиканскöй быдтöлысся сьöм, Коми Республикаса почёт нима йöзлы быдтöлысся сьöм, а сідзжö йöзлы, кодъяслы Коми Республика мутасын уджалігöн сетісны Россия Федерацияса почёт ним либö СССР-са почёт ним (водзö – Коми Республикаса почёт нима йöз),  республиканскöй быдвося сьöм да пассажирскöй транспортын ветлöм вылö пособиеяс индö да мынтö найöс босьтöм вылö правоа гражданинлöн оланін серти йöзлы социальнöй отсöг сетан орган.
Коми Республикаса почёт нима йöзлы, кодъяс олöны Россия Федерацияса мутасын Коми Республика сайын, быдтöлысся сьöм мынтö йöзлы социальнöй отсöг сетан орган Коми Республикаын бöръя олан места серти."; 
б) 3 пунктса 8 подпункт гижны тадзи:

"8) пенсионнöй эскöданпас копия да уджпас небöг копия  ("Коми Республикаын йöзлы отсöг сетöм йылысь" Коми Республикаса Оланпаслöн 17 статьяын индöм йöзлы уджпас небöг копия колö сетны быд во, а сідзжö удж вылö пыран лунсянь 3 лун чöжöн);";
в) 6 пункт гижны тадзи:

"6. Компенсация индыны да мынтыны öткажитöм йылысь решение примитöм вылö подувнас лоöны:
1) тайö Пöрадоклöн 3 пунктын индöм документъяс сеттöм либö абу тырвыйö сетöм;  
2) компенсация индöм вылö абу эскöдана колана юöръяс сетöм.
Сэк, кор примитöны компенсация сетöм да мынтöм вылö öткажитöм йылысь решение, татшöм решениесö примитысь йöзлы социальнöй отсöг сетан орган гижöмöн юöртö та йылысь гражданинлы öткажитöмын помкаяссö индöмöн.";

г) 8 пункт гижны тадзи:

"8. Компенсация дугöдасны мынтыны сэк, кор компенсация босьтысьсö олан места серти регистрируйтан учётысь киритöма, сійö кувсьöма, а сідзжö индöм пöрадок серти сійö лыддьыссьö кувсьöмöн либö юöртöг вошöмöн, тöдмавсьö, мый сетöм юöръясыс абу тыр да (либö) абу эскöданаöсь, компенсация вылö правоыс вошöма.
Сійö тöлысьысь, кор компенсация босьтысь кувсьö, а сідзжö вынсялö сійöс кувсьöмöн либö юöртöг вошöмöн лыддьöм йылысь решение, компенсацияыс мынтыссьö тырвыйö. Компенсацияяс, мый артавсьöны сійöс босьтысьлы да кувсьöм вöсна абу босьтöма, наследуйтсьö Россия Федерацияса гражданскöй законодательствоöн индöм пöрадок серти.".    

д) 10 пункт гижны тадзи:

"Компенсация дугöдöм либö выльысь мынтöм йылысь решение (сы лыдын Коми Республикаса почёт нима йöзлы, кодъяс олöны Россия Федерацияса мутасын Коми Республика сайын) примитö йöзлы социальнöй отсöг сетан орган. Примитöм решение йылысь мортлы, кодлы дугдісны мынтыны компенсация, юöртöны примитöм решение лунсянь 7 лун чöжöн.

Уджысь петöм бöрын Коми Республикаса почёт нима йöзлы, кодъяслы вöлі дугдöма мынтыны быдтöлысся сьöм, индöм сьöмсö выльысь кутасны мынтыны тайö йöзлöн шыöдчöм серти сы мында, мыйта артавсьö Коми Республикаса почёт нима йöзлы быдтöлысся сьöм выльысь мынтыны индан лун вылö пöрысьлун вöсна уджалан пенсиялöн öнія базöвöй юкöнысь. Коми Республикаса почёт нима йöзлы быдтöлысся сьöм выльысь кутасны мынтыны Коми Республикаса почёт нима йöзлы быдтöлысся сьöм выльысь мынтöм йылысь шыöдчöм сетан лунсянь, но оз водзджык сійö лунсянь, кор гражданин петö удж вылысь.". 
Исакова 6 061 пас     

